
Quen sabe que a fortuna das familias burguesas dos Barrié e de Eusebio da Garda fixose en boa parte mediante o trafico

de escravos? Quen, que a cidade corufesa foi un importante porto corsario e negreiro ata ben avanzado o século XIX?

Quen, que o Estado Espafiol foi un dos Ultimos en abolir a escravitude? Por que non se fala practicamente nada disto

nos manuais de Historia, tanto de Galicia como de Espafia, que se estudan nos centros de ensino? O historiador Xosé

Maria Lema Suérez (este ocupandose tamén do fendmeno da pirateria) e o filésofo Jorge Alvarez Yagiez rompen con

este sorprendente silencio. E reclaman, e con eles Tempos Novos, estudos e debates que impidan que continGe no futuro.

Unha reclamacién tanto mais importante hoxe, cando proliferan os sinais dunha inexplicable nostalxia por unha historia

amnésica como a que durante tantos anos impuxo o franquismo (e non sé o franquismo).

BANDIDOS E CRIMINAIS OU HEROES ROMANTICOS?

Piratas e corsarios

de antano

[T] Xosé M? Lema Suarez

pirateria xa existia na antiga Grecia, no

Mare Nostrum romano, na ldade Media e
na Moderna, incrementada a raiz do des-
cubrimento de América. Talvez o periodo

mais alxido e mais clasico sexa o dos
séculos XVII, XVIII e parte do XIX, cun Atlantico que supo-
fAiemos inzado de piratas e corsarios. Uns e outros foron
homes de mar que abordaban barcos mercantes para
roubalos, matando se é preciso os seus tripulantes para
non deixar rastro. A diferenza é que os primeiros eran
"auténomos”, ian por libre e, polo tanto, eran ilegais; e
os segundos estaban dentro da lei, pois gozaban, para
as sUas falcatruadas, da “patente de corso”: o permiso
do Estado, 6 que lle tifan que entregar un bo quifdn do
botin. Formulacion xa hipocrita de raiz.

As guerras entre os Estados europeos provocaran
que a lina vermella entre o desalmado pirata e o corsario
"patriota” sexa cada vez méis finiRa. Temos o exemplo
clasico do navegante inglés Francis Drake (c. 1540-1596),
que pasou de ser un malvado pirata a heroe nacional,

distinguido pola raifia Isabel | de Inglaterra co titulo de Sir
(Cabaleiro) en 1581, xa antes de que contribuise & derrota
da Grande Armada de Filipe Il en 1588.

Moitas cidades portuarias europeas do Atlantico enri-
quecéronse nos séculos citados grazas ds barcos que os
seus armadores tifian dedicados & pirateria e 4 corso. Na
Bretafia francesa foron famosas por esta actividade Lorient,
Brest, Morlaix e Saint-Malo. No adarve da muralla desta Ul-
tima cidade atopamos tres monumentais esculturas de tres
famosos navegantes: unha de Jacques Cartier (1494-1557),
o que abriu a ruta para a colonizacién do Canadé; as ou-
tras dUas de dous famosos corsarios: René Duguay-Trouin
(1673-1736) e Robert Surcouff (1773-1832). Nos nosos dias,
Saint-Malo presume sen rubor da sUa condicién de «Cité
corsaire», todo un reclamo turistico de primeira orde. Polo
rexistro de 1793 sdbese que Nantes —o maior porto negrei-
ro de Europa- tifia 8o barcos corsarios armados operando
na Canle da Manga, e Saint-Malo, 300. Os corsarios breténs
gozan dun capitulo especial na Histoire de Bretagne (2000)
de Henri Poisson e Jean-Pierre Le Mat.



UN EXEMPLO: O CORSARIO BRETON DUGUAY-
TROUIN, GLORIA FRANCESA
Ainda que o corsarismo atlantico non se reduce nin a Bre-
tafia nin a Francia, un dos exemplos clasicos de corsario
glorificado é o do maluino Duguay-Trouin, que ten rdas co
seu nome en varias cidades francesas. Préfugo da Xustiza
francesa, 6s 26 anos xa capturara 300 navios mercantes
e 20 barcos de guerra. Axifia ennobrecido por Luis XIV en
1709, en 1711 logrou o seu maior éxito, pois 6 mando dun-
ha frota francesa pagada por armadores de Saint-Malo e
polo monarca, atacou e rendeu a cidade colonial portu-
guesa do Rio de Xaneiro, onde permanecian prisioneiros
un almirante francés e 600 compatriotas. O gobernador
da praza mesmo tivo que pagar unha forte indemniza-
cién. Non tardou o xa ancian Roi Soleil en nomealo xefe de
toda a escuadra francesa, e o seu fillo Luis XV elevariao &
dignidade de Lugartenente Xeral da Armada Real, cargo
nunca antes obtido por un corsario.

E que a actividade corsaria —e a frata de escravos ne-
gros— non era ilegal nin tampouco mal vista na Europa do
século XVIIl e en boa parte do XIX. Tan sé alguns filésofos

A ACTIVIDADE CORSARIA —E A TRATA
DE ESCRAVOS NEGROS- NON ERA
ILEGAL NIN TAMPOUCO MAL VISTA

NA EUROPA DO SECULO XVIII E EN

BOA PARTE DO XIX. TAN SO ALGUNS
FILOSOFOS ILUSTRADOS -OS ABADES
MABLY E GALIANI, O INVENTOR
BENJAMIN FRANKLIN E ALGUN OUTRO-
A XULGABAN INMORAL E RECLAMABAN
A SUA ABOLICION.

ilustrados —os abades Mably e Galiani, o inventor Benjamin
Franklin e algin outro- a xulgaban inmoral e reclamaban
a sUa abolicion. Que se saiba, nin o papa de Roma nin as
diversas Igrexas protestantes alzaron moito a voz en contra
destas actividades que hoxe consideramos aberrantes.

A PARTIR DA SEGUNDA METADE DO SEC.
XVIII, A CORUNA VAISE CONVERTENDO
NUN IMPORTANTE PORTO-BASE DE
BARCOS CORSARIOS E NEGREIROS.

UN BO EXEMPLO E O DO ARMADOR
GERONIMO DE HIJOSA. CHEGARIA A
SER REXEDOR PERPETUO DA CIDADE.
FINOU EN 1803 E ASISTIRON 35
SACERDOTES O SEU ENTERRO.

OUTRO EXEMPLO MAIS PROXIMO:

GERONIMO DE HIJOSA, ARMADOR CORUNES

Para os que puidesen pensar que os malos eran os outros
e que na catdlica Espafia iso non acontecia, abonde con
dicir, sen sairmos da nosa Galicia, que a partir da segunda
metade do séc. XVIII A Corufia se vai convertendo nun im-
portante porto-base de barcos corsarios e negreiros. Un bo
exemplo é o do armador Gerénimo de Hijosa, comerciante
casteladn asentado nesta cidade desde 1751. O historiador
Antonio Meijide dedicoulle en 1967 unha ilustrativa biogra-
fia, que desvela boa parte da orixe dos seus negocios.

Xa era o mais importante comerciante da Corufia can-
do empezou a armar barcos en corso, en setembro de
1762, aproveitando a declaraciéon de guerra de Espafia a
Gran Bretafia. O seu navio Santiago de Galicia rebautizouse
como El Trueno —nome de meirande ardor guerreiro- e
non tardaria en dar caza o paquebote britanico Zizal. A
guerra remataria en 1763, pero o noso armador, malia o
nome pio dos seus barcos en épocas de paz —en 1758 re-
bautizou un navio inglés comprado a un corsario francés,
o Lyon, co nome de Nuestra Sefora de la Caridad-, compro-
bou que andar 4 corso era un bo negocio e, cando volva
haber conflitos bélicos con Gran Bretafia —de 1779 a 1783—,
non dubidara en volver armar en corso outros navios: La
Infanta Carlota —co novo nome, mais agresivo, de El Hal-
cén—- e El Infante Don Carlos apresaron navios de comercio
ingleses, daneses e portugueses.

Con estes e con outros negocios, 0 ascenso econémico
de don Gerénimo foi imparable. Chegaria a ser Rexedor
Perpetuo da cidade. Finou en 1803 e asistiron 35 sacerdotes
6 seu enterro. O seu Unico fillo, Diego, dilapidaria en pou-
cos anos o patrimonio familiar. Gerénimo de Hijosa é un
dos personaxes reais da mifia novela Costa do Solpor (2013).

/1" 0 peirao da Corufia foi unha importante base de barcos corsarios e negreiros

CORSARIOS E NEGREIROS GALEGOS
OU ASENTADOS EN GALICIA
Ainda que X. R. Barreiro na sUa Historia de la ciudad de La
Corufia (1986) afirma que os comerciantes galegos non se
dedicaron intensamente 6 corso na primeira metade do
séc. XVIII, para Eduardo Rolland, durante a chamada Gue-
rra do Asento (1739-1748), Vigo foi o principal porto corsa-
rio, pois os seus buques fretados 6 corso apresaban barcos
ingleses que se dirixian a Portugal. No arquivo notarial de
Corcubién si consta que moitos comerciantes galegos asis-
tian s poxas das presas requisadas de barcos asaltados.
Para Luis Alonso Alvarez (1986: Comercio colonial y crisis
del Antiguo Régimen en Galicia, 1778-1818), A Corufia foi o
nucleo corsario mais importante de Galicia a principios do
séc. XIX: 45 armadores chegaron a estar dedicados 6 cor-
so entre 1798 e 1818, no que se concederon 238 licencias,
das que 132 foron para empresarios da Corufia (o0 50 %).
Estes eran os seus nomes: o francés Juan Francisco Barrié,
13 patentes; José R. Santos, 9; a compania Arias, 9; o vasco
Larragoiti, 9; o catalan Francisco Ferrer i Alb4, 8; Francisco
Cariellas, fillo, 8; e outros como Pedro de Vera, Felipe Gon-
zélez Pola, Manuel Diez Tabanera, José de Ceballos, Pedro
de Llano Menor, Antonio Badia, Antonio Bartoli, Mariano



Elordui, Zufiria y Elorz, Salvador Fullés e Marcial F. del Ada-
lid, todos eles pertencentes & crecente burguesia corufiesa.
A considerable distancia do foco corufés figuran o

de Santiago, con 9 armadores na ria de Arousa (o méis
importante, Ramdn Pérez Santamarina) e 26 operacidéns
de corso; Pontevedra, con 5 armadores e 11 operacions, e
Vigo con 6 armadores e 8 operaciéns.

A hoxe, por outros motivos, denominada Costa da Mor-
te tamén foi, pola sUa situacién xeogréfica de “fin da terra”,
zona propicia para o asentamento de barcos corsarios a
finais do séc. XVIIl e principios do XIX. Na nédmina apare-
cen os nomes de Agramunt, Escaja, Leira e do camarifidn
Ambrosio Alvarez Pardifias. Na opinién de Isabel Bugallal
(Museo Massé de Bueu), “los corsarios gallegos eran por lo
general personas corrientes, si bien se salen de este perfil
personajes como el sanguinario pirata Benito Soto y el cor-
sario Juan Gago de Mendoza, originario de Marin y miem-
bro de una familia hidalga” (La Opinién 20-10-2013).

No tocante 6 transporte de escravos de Africa a Amé-
rica, segundo os célculos de Alonso Alvarez, o momento
forte arrinca en Espafia entre 1816 e 1820, a raiz da aboli-
cién por Gran Bretafia da “trata de negros” en 1807. Entra-
ron neste negocio comerciantes de varios paises, espafiois
e galegos en particular. Desde o porto da Corufia houbo
entre 1816 e 1820 un total 77 expediciéns: o empresario
Juan Francisco Barrié fixo 13; Bartolomé de las Casas Diez,
4; José Blanco 4; Marcial F. del Adalid, Arias e F. Rumeu,

3. Os armadores galegos transportaron a América 6.854
afroamericanos, tan sé o0 7 % dos introducidos por outros
armadores espafiois.

A diferenza de Saint-Malo e doutras cidades europeas,
nin A Corufa nin Vigo fachendearon moito, ou nada, do
seu pasado corsario, e moito menos negreiro. Mais foi na
“trata de negros” onde o historiador Alonso Alvarez bateu
con mais dificultades para atopar datos, que el atrible
esforzo dos propios empresarios e das sUas familias en
borrar todo vestixio deste tipo de negocios, méxime cando
alguns deles pasen a ser importantes persoeiros na vida
social e politica. Sen irmos mais lonxe, é de supofier que D.
Pedro Barrié de la Maza, conde de Fenosa, para nada esta-
ria interesado en admitir que a sUa riqueza familiar estivo
en orixe na actividade corsaria e negreira do seu bisavé:
Juan Francisco Barrié D'’Abadie (c. 1774-1854).

Pura hipocrisia, pois armadores asentados nos nosos
portos, galegos ou non, de ideoloxia absolutista ou libe-
ral, gozaron de patentes de corso e foron importantes
traficantes de escravos. Non esquezamos, por outra parte,
que Espana foi dos Ultimos paises en abolir a escravitude,
que se mantivo en Cuba ata 1886. Tampouco temos noti-
cia de que se erguesen voces autorizadas das xerarquias

/1 Grabado que representa a estatua erixida en honor de Eusebio da Guarda no exterior do
Museo de Belas Artes da Corufia

OS EMPRESARIOS E AS SUAS FAMILIAS
ESFORZARONSE EN BORRAR TODO
VESTIXIO DESTE TIPO DE NEGOCIOS. E DE
SUPONER QUE D. PEDRO BARRIE DE LA
MAZA, CONDE DE FENOSA, PARA NADA
ESTARIA INTERESADO EN ADMITIR QUE A
SUA RIQUEZA FAMILIAR ESTIVO EN ORIXE
NA ACTIVIDADE CORSARIA E NEGREIRA
DO SEU BISAVO: JUAN FRANCISCO
BARRIE D'ABADIE (C. 1774-1854).

eclesiasticas das distintas confesiéns relixiosas europeas:
nin da Igrexa Catdlica nin das protestantes.

E nestas, cando xa esmorecia a actividade, chegou o
"noso” pirata: o pontevedrés Benito de Soto (1805-1830).
Pero esa xa é outra historia, que pode quedar para outra
ocasion.

